
Die in-situ elektrochemiese opsporing van die 
neuromolekule, Epinefrien, met behulp van ’n 

funksionele nano-saamgestelde silwer-polimeer 
verrykende materiaal

The in-situ electrochemical detection of the neurotransmitter, Epinephrine, using a 
functional silver-polymer nanocomposite material: A description is provided of a one-
step synthesis method for the fabrication of a silver polymer composite material (Ag(0)-
AP), where the metal nanoparticles are encapsulated within the polymer matrix. The 
synthesized composite material was applied as a catalyst for the electrochemical recognition 
of Epinephrine. Epinephrine was successfully detected and the enriched metal polymeric 
material showcased good selectively and sensitivity towards the neurotransmitter.

Neuromolekules (NM) is chemiese boodskappers betrokke by talle funksies in die fi siologiese 
sisteem. Hierdie neurotransmissie-eenhede en hul boustene is noodsaaklik vir die werking van 
die sentrale senuweestelsel (Szymanska, Kusmierska & Demkow 2015). NM’s is ook belangrik 
vir metaboliese en fi siologiese prosesse in die liggaam. Verskeie siektes en versteurings stam 
vanaf hul chemiese wanbalans, met die ontwikkeling van spoedige en sensitiewe metodes vir 
die opsporing van hierdie bio-molekules van belang in kliniese en nie-kliniese toepassings 
(Lavanya & Sekar 2017).

Die ontwikkeling van effektiewe elektrochemiese sensors is krities belangrik aangesien hulle 
spesifi eke elektro-aktiewe neuromolekules kan optel en hulle konsentrasies binne ’n sisteem 
kan bepaal. Dit is ’n belangrike, nie-indringende diagnostiese metode om farmaseutiese 
gevolge van neurologiese, psigiatriese en kardiovaskulare siektes te bepaal (Ibid). Tradisionele 
analitiese metodes soos vloeistofchromatografi e, chemiluminisensie en elektroforese is 
tydrowend, duur en vereis ingewikkelde voorbereidingsprosesse (Ibid). Die werkelektrode 
word gemodifi seer en geoptimaliseer in terme van die opsporing van spesifi eke analiete binne 
’n elektrochemiese sisteem. Elektrochemiese tegnieke het onlangs baie belangstelling ontlok, 
aangesien die monstervoorbereidingsproses verwyder is en die optel van die analiete in ’n 
in-situ sisteem plaasvind.

Die doel van hierdie studie is om ’n silwer-nanodeeltjie ondersteunende polimeriese materiaal 
(Ag(0)-pAN) binne ’n elekrochemiese sisteem as ’n elektrokatalis te plaas, vir die effektiewe 
en sensitiewe opsporing van die neurosensor, Epinefrien (EP). EP se konsentrasie binne die 
fi siologiese sisteem is krities. Hoë konsentrasies van EP affekteer die regulering van bloeddruk, 
hartklop, lipolise, die imuunsisteem en glikogeen metabolisme, terwyl lae konsentrasies 
daarvan moontlik verband hou met die ontwikkeling van “Parkinson” siekte (Ibid).

Die voorbereiding van ’n saamgestelde materiaal is ’n effektiewe manier om veelvoudige 
funksies binne een materiaalstruktuur saam te voeg (Brink et al. 2017). In hierdie studie word ’n 
een-stap voorbereidingsmetode vir die sintese van ’n saamgestelde silwer-polimeriese materiaal 
(Ag(0)-pAN) geïmplementeer. Hierdie saamgestelde silwer polimeriese vorming behels 
gelyktydige polimerisasie en metaal nanodeeltjie-deponering in die aanwesigheid van die 
metaalsout, AgNO3 en die monomeer, aminonaftaleen (AN). Die oksidatiewe polimerisasie van 
die organiese molekule AN (die monomeer) is gebruik as reduseermiddel vir die AgNO3 sout.

Die vorming van hierdie saamgestelde silwer-polimeer is deur optiese tegnieke gemoniteer, 
insluitend ultraviolet(UV)-sigbare spektroskopie en fotoluminiserende spektroskopie. 

Die materiaal se samestelling is deur transmissie-
elektronmikroskopie (TEM), poeier X-straal diffraksie 
(P-XRD) en Fourier-transformasie infrarooispektroskopie 
(FT-IR) geëvalueer en geïdentifi eseer. Laastens is die voor-
bereide, saamgestelde materiaal, Ag(0)-pAN, asook die 
eenvoudige polimeer pAN, as katalisators binne ’n electro-
chemiese sisteem vir die kwalitatiewe electrochemiese  
opsporing van EP toegepas. Die sensitiwiteit en selektiwiteit 
van die materiale is met ’n potensiometer gemonitor, 
waartydens elektriese impedansie studie (EIS), sikliese 
voltametrie (CV), differensiële puls voltametrie (DPV) en 
chronoamperometriese studies uitgevoer is.

Die silwer-polimeer materiaal kon suksesvol die EP 
neuromolekule binne die elektrochemiese sisteem optel 

en het beide sensitiwiteit en selektiwiteit teenoor hierdie 
spesifi eke analiet getoon. 

